
Shri Shiva Karpurastotram

శ్రీశివకర్పూరస్తోత్రమ్ 

కర్పూరస్యాద్యవర్ణం  తదను గిరిపతే పర్దినే  హృద్యుతస్తే ।
మన్త్రః  సాక్షాత్ పడరర్ణో భవతి శుభకరః శత్రువిధ్వంసకారీ  ।

ఏతన్మన్త్రం  సదాయో జపతి నిజగురోః పాదపద్మం స్మరన్ సన్
పూజ్యో భూత్వా సదైవ  ప్రభవతి  స నరః శ్రీయమోఽన్యో  రిపూణామ్ ॥ ౧॥

భోః శమ్భో సౌష్మకాన్తే వకరమసహితాకారయుక్తామ్బుతీక్ష్ణైః
పఞ్చార్ణో మన్త్రరాజో  భవతి శుభకరో ముక్తిదః శైవరూపః  ।

తారాన్తే యే జపన్తో-హ తవమనువరం శుద్ధభావైః   ప్రశాన్తాః
తే తే సిద్ధిం  లభన్తే శివరసముదితా ముక్తరూపా మునీన్ద్రాః  ॥౨॥

శ్రీమత్మాసాదయుగ్మం  కృతపుటితమహాపఞ్చతారైమహేశ
త్వన్మన్త్రం  శామ్భవాఖ్యం స్మరతి యది జనోవారమేకం జితాత్మా ।

భూత్వా పృథ్వ్యాం స లక్ష్మీ-పతిరపి చ మహాకాలకాలః కవీన్ద్రః
పశ్చాన్నిర్వాణ ముక్తిం సురనుతలభతే పుణ్యపాపైర్విముక్తః  ॥ ౩॥

శమ్భో త్వాం శ్రీమహాపాశుపతమనువరం  సంస్మరన్ బాణలిఙ్గే
సద్యోజాతాదివక్త్రార్చనమపి  లలితాపూజనం భాలదేశే ।

కుర్వఞ్చ్ఛ్రీయన్త్రపూజాం  ౧మమమమహిలాభిర్నరో బ్రహ్మరన్ధ్రే 
సాక్షాద్యోగీన్ద్రరూపః  ప్రభవతి  శివతాంయాతి సర్త్య పృథివ్యామ్ ॥ ౪॥

యస్త్వాం బ్రాహ్మ  ముహుర్తే యజతి సహ సదా క్షీరరుద్రాభిషేకైః 
సద్యః సన్తోష్యదేవం గ్రహభయహరణం  జాయతే తస్య శర్వ ।

తైలాఖ్యైః   శత్రునాశం  స్మరహరదురితధ్వంశనం గోపయోభిః
నిర్వాణో మోక్షరూపః ప్రభవతి  కులజః ౨కౌలరుద్రాభిషేకైః   ॥ ౫॥

శివం త్వాం పఞ్చాశ్యం త్రినయనయుతం  శుద్ధధవలం
చతుర్హస్తోపేతం  సుపరశుమృగాభీతివరదమ్ ।

సదానన్దం  వ్యాఘ్రామ్బరపరిదధానం  స్మరహర
స్మరన్తి శ్రీశైవాస్త్రివసుదలపీఠోపరిగతమ్    ॥౬॥

ప్రదోషే  భక్తోయో యజతి తవ పాదామ్బుజయుగం
సుపత్రైర్విల్వైర్వా   కుశుమసలిలైర్వా  త్రిషవణమ్  ।

ప్రశాన్తో  దివ్యో వార్చయతి శివరాత్రౌ పశుపతే
స ఏవ బ్రహ్మాత్మా  స హి భువనసౌఖ్యఞ్చలభతే ॥ ౭॥

నిశాయాం శ్రీచక్రం   యజతి శివలిఙ్గోపరిసదా
తథా విన్దౌ శైవం  త్రిపురహర  నిర్వాణపరమమ్ ।

కులద్రవ్యైశ్వాహఙకృతిమయవలిం   యః ప్రకురుతే
పరో దివ్యః కౌలో బ్రజతి  శివతాం భోః పశుపతే ॥౮॥

వ్రతీ  మూలాధారోపరి రసదలం దిగ్దలమథో
పరం హృత్పత్రాఖ్యం  పరశివ మహాషోడశదలమ్ ।

త్రివేణ్యాం  హక్షాభ ద్విదలకమలం బ్రహ్మమదనం
హఠాభ్యాం సంయోగదలసతి సుషుమ్ణాఖ్యపథతః  ॥౯॥

సహస్రారేదీపాకృతిపరమలిఙ్గం   పరశివం
సదా ధ్యాయన దివ్యం సమరసయుతం హంసగపరమ్ ।

పరాన్తస్థం  శుద్ధం  జపతియదిమన్త్రం  కులజన-
స్తదా జీవన్ముక్తః పరమపదలీనః ప్రభవతి  ॥ ౧౦॥

ఇదం స్తోత్రం  సూక్ష్మం మనువరసముద్ధారణజప -
స్వరూపాఖ్యమ్పూజా-పరమశుభయోగాదిసహితమ్ ॥
మయా భక్త్యా శమ్భో తవ పరశివాఖ్యం విరచితం
ప్రసాదార్థీతేఽహఙ్గిరిశ    ధనశంశేరమనుజః ॥ ౧౧॥
(టిప్పణీ
౧ మననమ్ ।మన్త్రః  ।మౌనమ్ ।మనః । (యోగ)ముద్రా ।
ఏవం పఞ్చమకారాః ఏవ మమమమమహిలాః ।

౨మూలాధారగతస్వయమ్భూలిఙ్గపరి  కులాకులక్రమేణ
నిసృతామృతధారాభిషేకాని ఏవ కౌలరుద్రాభిషేకానీత్యుచ్యతే  ।)

ఇతి శ్రీధనశంశేర  జఙ్గవర్మ్మణావిరచితం  వీరేన్ద్రకేసరిన్
శర్మ్మణా సంశోధితం శ్రీశివకర్పూరస్తోత్రమ్   ॥

